
	సీ.	
గజనిమ్మపండుల గజిబిజి యొనరించి మాలూరఫలములఁ గేలిసేసి

తమ్మిమొగ్గలచొకాట మెల్ల సడలించి క్రొన్ననబంతులఁ జిన్నఁబుచ్చి

కరికుంభములఁ దిరస్కారంబు గావించి యపరంజిగిండుల నపహసించి

పొన్నకాయలసౌరు సన్నగిలఁగఁ జేసి జక్కవకవ నెకసక్కె మాడి



	 







	గీ.	
మేలిరతనంపుబలుబొంగరాలఁ దెగడి, కనకధాత్రీధరేంద్రశృంగములఁ గేరి

లీల నలరారు నౌర మే లీలతాంగి, కులుకుసిబ్బెపువలిగబ్బిగుబ్బదోయి.

	గీ.	
బాలికామణిపెన్నెరుల్ బారెఁడేసి, చేడియలమిన్నకన్నులు చేరెఁడేసి

కలికివలిగబ్బిగుబ్బలు గాఱెఁడేసి, చేసి నడు మేల మాయంబు సేసె నజుఁడు.

	చ.	
నిలుకడఁ గన్నకార్మెఱుఁగు నిద్దపుఁబల్కుల నేర్చుకొన్నక్రొం

దళుకుపసిండిబొమ్మ నెఱతావులు గాంచినమానికంబు చే

ష్టలుగల గుజ్జుమావి దిగఁజాఱిననిర్మలచంద్రరేఖ యీ

యలికులవేణిసోయగ మయారె యొయారుల నెందుఁ జెందునే.

	ఉ.	
అద్దిర నాకు దీనినెన రబ్బిన గొబ్బున గుబ్బదోయిఁ జే

కొద్దిగఁ బట్టి కౌఁగిటను గూర్చి నిగారపుమోవిసారెకు

న్ముద్దులు గొంచు మన్మథవినోదముల న్విహరింతుఁ గానిచో

నెద్దియు నామనంబున కొకించుక కోరికఁ దీర్ప నేర్చునే.

	క.	
అని పలుకుచు మెల్లన య, వ్వనితామణిఁ జేర నరిగి వలపులు నిగుడన్

మనసిజమదసంహరుఁ డి, ట్లనియెన్ మృదువచనరచన లలరారంగన్.

	క.	
ఎవ్వితవు నీవు దవ్వుల, బువ్వులఁ గోయంగ వచ్చి పొలుపారడులే

జవ్వనపుమేను గందఁగ, నివ్వనవీథిం జరింప నేమిటి కబలా.

	క.	
కామునిఁబూజ యొనర్పన్, హైమవతీరమణునకు సమర్పణ యిడనో

గోముగఁ బా న్పలరింపనొ, యెమిటి కీపూలు గోసె దిభరాడ్గమనా.

	క.	
కొమ్మలను గూడి క్రొవ్విరి, కొమ్మలపై నిమ్ముమీఱఁ గూరిమిమరునా

లమ్ముల నెమ్మదిఁ ద్రిమ్మరు, తుమ్మెదలఁ గలంచె దిట్లు దోసము గాదే.

	క.	
చెంగల్వలు వలెనో గొ, జ్జెంగులు గావలెనొ మంచిచేమంతులు సం

పెంగలు వలెనో తెచ్చెద, శృంగారవతీలలామ చెపుమా నాకున్.

	క.	
కొమ్మా కొమ్మా యిదె విరి, కొమ్మ కర మలసి సొలసి కోసితి నీకై

రమ్మా పూఁబొదరిండ్లకు, నిమ్మారఁగ మఱియుఁ గోసి యిచ్చెద నచటన్.

	క.	
జిలిబిలిచెమ్మట మోమున, నలుముకొనం బొదలవింట నలసెద వేలా

వెలిపూసురటి న్విసరెద, నిలుమా యొక్కింతసేపు నీరజవదనా.

	క.	
నను లాఁతివానిగా నె, మ్మనమునఁ దలఁపంగఁ జనదు మానిని వేడ్కన్

"https://te.wikisource.org/w/index.php?title=పుట:శివలీలావిలాసము.pdf/18&oldid=408347" నుండి వెలికితీశారు

		 ఈ పేజీలో చివరి మార్పు 22 జనవరి 2023న 22:28కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

